
                                                                                Ð³ÝÓÝ³ÅáÕáíÇ Ý³Ë³·³Ñ 
1.«…Որո՞ւ թողում աս անտեր ու անգլուխ ժողովուրդը: Չէ՛, փախչիլ չեմ կրնար, պետք է, պարտքս է մինչև վերջ պատնեշին վրա կենալ»: 
Ո՞ր հայ գրողի խոսքերն են, ի՞նչ առիթով են ասված: Ի՞նչ ճակատագիր ունեցավ նա:
(3)
· Պատասխան` Գ. Զոհրապ
Խոսքը 20-րդ դարասկզբին Արևմտյան Հայաստանում  թուրքերի կողմից կազմակերպված ցեղասպանության մասին է: Զոհրապն ինքն էլ դառնում է այդ վայրագությունների զոհը:
2.ա/Բառերի խառնաշփոթից ստացիր բանաստեղծական քառատող: 

Խոսքերը, կրկնում, մի, այն, երգ, աշխարհում, հեռավոր, չես սիրում, հին են, ես, դու,  երգն,  ես,  և,  քո,  սիրում եմ, կար,  դու,   հեռավոր,  ինձ, բոլոր:
բ/Ո՞վ է հեղինակը, և ո՞ր բանաստեղծությունից է քառատողը:
(3)
· Պատասխան` Վ. Տերյան, «Կարուսել»

Կար մի երգ հեռավոր աշխարհում,—
Դու այն երգն ես կրկնում հեռավոր —
«Ես սիրում եմ, դու ինձ չես սիրում»,
Եվ հին են քո խոսքերը բոլոր…
3. Դ. Վարուժան՝ Դանիել Չպուգքարյան, Վ. Տերյան՝ Վահան Տեր-Գրիգորյան,  Ալ. Շիրվանզադե՝ …,  Սիամանթո՝…, Ե. Չարենց՝….:
(1.5)
· Պատասխան` Ալ. Շիրվանզադե` Ալեքսանդր Մովսիսյան, Սիամանթո` Ատոմ Յարճանյան, Ե. Չարենց` Եղիշե Սողոմոնյան
4. Պերճուհի,  Զարդար, Վասիլիկ, Տիգրանուհի  –  նշեք՝  Գ. Զոհրապի  ո՞ր նովելների հերոսներն են:
(1)
· Պատասխան`      Պերճուհին - «Այինկա»
  




Զարդար - «Այրին»
         Վասիլիկ- «Զաբուղոն»
Տիգրանուհի- «Փոստալ»
5.Հայ բանաստեղծներից ո՞ւմ են անվանել «Սկյուտարի սոխակ»: Ինչպե՞ս կմեկնաբանես այդ անվանումը:
(2)
· Պատասխան`Պ. Դուրյան
 Բանաստեղծական այս հոգին  բնության ներդաշնակության արտահայտողն է, իսկական սոխակ: Նրա բանաստեղծական տաղանդը արտահայտվել է ոչ միայն չափածո, այլև արձակ և դարամատիկական էջերում: Նամակներից յուրաքանչյուրը ևս մի արձակ բանաստեղծություն է կարծես: 
6.Նշիր, թե ստորև բերված ստեղծագործությունների հատվածներից որը ո՞ր հեղինակի գրչին է պատկանում:
ա/ «Ֆետրե գլխարկով մարդը նկարեց պարիսպների փլվածքը, սրածայր բուրգը և պատերի հետքերը։ Բերդի մուտքը նկարելիս, մատիտը մի պահ ձեռքին մնաց, որովհետև նրա ոտնաձայնից մի անգղ կռնչյունով թռավ բնից, պտույտներ արեց բերդի գլխին»։
   բ/ «Նա հարվածեց մեկին, բայց և իսկույն ընկավ մի  պարսիկ զինվորի սրի հարվածից: Տղաները վտանգվեցին: Նրանցից երեքն էլ ընկան: Ուրիշ կանայք հասան օգնության: …և սկսվեց մի տեսարան՝ սարսափելի և գեղեցիկ: Զոհում էին իրենց, ազատում իրար, խլում իրարից մահը՝ շնորհում իրար կյանք»:

  գ/ «Թաք ըլի դո՛ւ, դո՛ւ, իմ պատվական ազգ, քո որդու արածը, քո որդու խակ լեզուն սիրես, ընդունիս, ինչպես հերը իր մանուկի կմկմալը, որ աշխարքի հետ չի՛ փոխիլ»։ 

   դ/«Քրիստոնեության Հայաստանում մուտք գործելու ժամանակներում` թե արևելքում և թե արևմուտքում պատահեցան երկու մեծ փոփոխություններ, որոնք բոլորովին հեղաշրջեցին Հայաստանի քաղաքական դրությունը: Արևմուտքում կազմվեցավ Բյուզանդական կայսրությունը և Կ. Պոլիսը մայրաքաղաք դարձավ, իսկ արևելքում կազմվեցավ Սասանյան պետությունը և Տիզբոնը մայրաքաղաք դարձավ»:
1.Խ. Աբովյան

2. Դ. Դեմիրճյան

3.Րաֆֆի

4. Ա. Բակունց
(2)
· Պատասխան`1.գ
     2.բ
    3.դ
   4.ա
7. «Ամբողջ հատորը գրեթե սպասման երկարաձիգ գիշեր մըն է, աղերսանքներով, հոգերով, ցավերով, ու երբեմն ալ կայծկըլտուն հույսերով լեցուն»:


«Ինքնադատության փորձ մը» հոդվածում իր ո՞ր ժողովածուի մասին է գրում Մ. Մեծարենցը:
(1.5)
· Պատասխան` «Ծիածան»
8. Ա գրողի վեպի հերոսների անուններով կոչվեցին Բ գրողի զավակները(Մուշեղ, Աշխեն, Նվարդ): 
ա/ Ո՞վ  է Ա գրողը:
բ/ Ո՞վ  է Բ գրողը:
գ/ Ո՞ր վեպի մասին է խոսքը:
(3.5)
· Պատասխան`ա/Րաֆֆի



բ/Հովհ. Թումանյան




գ/«Սամվել»
9. Իդեալի և իրականության հակադրություն, հզորի և գեղեցիկի, բացառիկի և արտասովորի բանաստեղծականացում, գաղափարական հերոսների ստեղծում – գրական ո՞ր ուղղության գլխավոր առանձնահատկություններից են թվարկվածները: Նշիր հայ գրականությունից այս ուղղության ներկայացուցիչներ:
(2.5)
· Պատասխան` Թվարկված առանձնահատկությունները վերաբերում են ռոմանտիզմին: Հայ գրականության մեջ այս ուղղության ներկայացուցիչներից են Խ. Աբովյանը, Րաֆֆին, Մուրացանը:


